
Bismillahirrahmanirrahim,

Assalamualaikum warahmatullahi wabarakatuh,
Salam Sejahtera,
Salam Malaysia MADANI.

SALUTASI SEWAJARNYA

Alhamdulillah, setinggi-tinggi kesyukuran Kkita
panjatkan ke hadrat Allan SWT kerana dengan
limpah kurnia dan izin-Nya, kita dapat bersama-
sama berhimpun dalam program yang penuh
bermakna ini. Program ini merupakan satu inisiatif
yang amat signifikan dalam usaha memperkukuh
peranan wanita sebagai tonggak penting dalam

pembangunan masyarakat dan kemajuan negara.



2.

Saya Ingin merakamkan setinggi-tinggi
penghargaan dan terima kasih kepada pihak
penganjur MARA Negeri Johor, Wanita UMNO
Johor khususnya Parlimen Tenggara serta semua
yang telah bertungkus-lumus dalam memastikan
kejayaan penganjuran program ini. Sekalung terima
kasih juga saya titipkan kepada pihak Kerajaan
Negeri Johor dan KEJORA kerana turut sama
memberi sokongan yang padu bagi memastikan
program ini berjalan dengan lancar. Usaha murni
seperti ini jelas membuktikan komitmen Kkita
bersama dalam membuka ruang, mencipta
peluang, serta menyediakan sokongan berterusan
kepada kaum wanita untuk terus maju dan
cemerlang dalam pelbagai bidang, sama ada dalam

bidang ekonomi, sosial mahupun pendidikan.



Hadirin sekalian,

3.

Program Pemerkasaan Wanita telah dilaksanakan di
14 negeri seluruh negara bertempat di 50 Parlimen
pada tahun 2024 dan 28 Parlimen pada tahun 2025.
Terkini, program ini telah dilaksanakan di Kawasan
Parlimen Bagan Datuk, Kota Melaka dan Putatan,
Sabah dengan kerjasama Akademi Kenegaraan
Malaysia (AKM) yang turut sama menganjurkan

Seminar Kenegaraan Malaysia Madani.

Manakala, Johor Bahru merupakan lokasi yang ke
81 vyang terpilih dalam penganjuran program
seumpama ini. Tujuan utama pelaksanaan program
Ini adalah untuk memperkasa wanita Bumiputera
dalam bidang ekonomi. Melalui penekanan
konsep 3P, iaitu Penyertaan, Pemilikan dan
Penguasaan, MARA berperanan memperkukuh
keupayaan wanita agar menjadi lebih berdaya
tahan, inovatif, dan berkemampuan menjana

pendapatan secara berdikari.



Usaha ini bukan sahaja memberi manfaat kepada
wanita sebagai individu, malah turut menyumbang
kepada kemakmuran ekonomi keluarga,
pembangunan komuniti, dan kemajuan negara

secara keseluruhan.

Selain itu, program ini turut memberi pendedahan
serta akses kepada pelbagai inisiatif keusahawanan
MARA seperti geran padanan, kemudahan
pembiayaan, program inkubator, latihan
keusahawanan, serta fasiliti perniagaan yang
lengkap dan kondusif. Melalui sokongan yang
menyeluruh ini, MARA berperanan membantu
usahawan wanita mengembangkan perniagaan
secara mampan, meningkatkan daya saing dan
menembusi pasaran yang lebih luas, sekali gus
memperkukuh peranan wanita dalam memacu

pertumbuhan ekonomi negara.



7.

Skim Kemudahan DanaNita misalnya telah
dimanfaatkan oleh seramai 346 usahawan wanita
Johor dengan jumlah diluluskan MARA sebanyak
RM 11.71juta sejak ianya diperkenalkan pada tahun
2020.

Saya difahamkan pada tahun ini, MARA Negeri
Johor secara keseluruhannya telah diberi
peruntukan lebin RM28 juta yang merangkumi
RM1.3 juta untuk Program Pembangunan
Usahawan, Kemudahan Pembiayaan sekitar
RM22 juta serta Penyediaan Premis perniagaan
kondusif sebanyak RM5 juta. Daripada jumlah
tersebut, lebin 1,700 usahawan wanita Johor telah

menerima manfaat langsung inisiatif ini.



9.

10.

Bukan itu sahaja, program ini turut memberi
penekanan kepada pembangunan kemahiran
dalam kalangan wanita Bumiputera, khususnya
dalam aspek pengurusan perniagaan, pemasaran
digital, literasi kewangan, serta penguasaan
teknologi terkini agar mereka lebih bersedia dan
yakin untuk bersaing secara efektif di pasaran

terbuka.

Melalui latihan dan bimbingan yang komprehensif,
MARA berperanan membantu wanita memperkukuh
kecekapan profesional, merancang strategi
perniagaan yang lebih berkesan, serta membina
asas perniagaan yang mampan dan berdaya tahan

untuk jangka masa panjang.



Hadirin yang saya kasihi sekalian,

11. Harapan saya, agar program ini menjadi
pemangkin kepada peningkatan keyakinan diri dan
penguasaan kemahiran para peserta khusunya
dalam bidang keusahawanan dan pembangunan
komuniti. Dengan persiapan yang lebih rapi dan
menyeluruh, saya yakin para peserta akan lebih
bersedia menghadapi cabaran ekonomi semasa
serta terus maju sebagai agen perubahan yang
mencetuskan  transformasi positif  kepada
masyarakat. Selain itu, melalui pendedahan
kepada pelbagal inisiatif dan sokongan, wanita
diharapkan mampu memperluas peluang ekonomi

secara berdaya saing dan berkesan.



12. Program ini juga dijangka dapat memperkukuh

13.

jaringan sosial dan profesional di kalangan wanita,
serta mewujudkan komuniti yang saling menyokong
dalam usaha membangunkan potensi diri dan
memajukan komuniti secara holistik. Saya juga
menggalakkan peranan wanita sebagai agen
perubahan, di mana mereka diharap menjadi
pemimpin dan pemangkin transformasi dalam
keluarga, masyarakat, dan negara. Peranan ini
amat penting dalam memacu pembangunan
ekonomi dan sosial secara inklusif demi

kesejahteraan bersama.

Akhir sekali, saya berharap agar pemerkasaan
wanita ini tidak hanya menjadi usaha jangka
pendek, tetapi dijadikan sebagai agenda
berterusan yang membawa impak positif jangka

panjang kepada wanita serta komuniti setempat.



14.

15.

Saya juga Dberharap para peserta dapat
memanfaatkan sepenuhnya ilmu yang dikongsi
sepanjang program ini dan menjadikannya
pemangkin utama kepada perubahan positif dalam
kehidupan masing-masing. Semoga setiap ilmu dan
pengalaman yang diperoleh dapat membuka ruang
baru untuk terus maju dan berkembang demi masa

depan yang lebih gemilang.

Akhir kata, saya ingin merakamkan setinggi-tinggi
tahniah dan syabas kepada semua pihak yang telah
bertungkus-lumus menjayakan program ini.
Semoga usaha murni ini sentiasa diberkati dan
terus menjadi pemangkin dalam memperkasakan

wanita demi kemajuan masyarakat dan negara.



Dengan lafaz Bismillahhirrahmanirrahim saya
dengan penuh sukacitanya merasmikan
PROGRAM PEMERKASAAN WANITA &
KOMUNITI MARA 2026 PERINGKAT PARLIMEN
TENGGARA.

Sekian.

wabillahi taufik walhidayah,
Wassalamualaikumwarahmatullahi
wabarakatuh.

Salam Pemerkasaan Wanita MARA!



